
“Vergi ödəyicisinin təsərrüfat subyektinin (obyektinin) qeydiyyatı” elektron xidmətinin  

İstifadəçi təlimatı 

“Vergi ödəyicisinin təsərrüfat subyektinin (obyektinin) qeydiyyatı” ərizəsinin təqdim 

olunması məqsədilə Dövlət Vergi Xidmətinin İnternet Vergi İdarəsinə https://new.e-taxes.gov.az 

giriş edib, aşağıda qeyd olunan identifikasiya və yoxlama vasitələrindən istifadə etməklə elektron 

kabinetə daxil olmaq lazımdır: 

- Asan İmza; 

- SİMA Token; 

- SİMA imza.  

Növbəti mərhələdə açılan yeni pəncərədə “Ərizələr” modulu seçilir. 

 

Daha sonra “Vergi ödəyicisinin təsərrüfat subyektinin (obyektinin) qeydiyyatı” ərizəsinin 

təqdim olunması məqsədilə “Yeni ərizə” xanasına müraciətə uyğun ərizənin adı yazılaraq axtarış 

nəticəsində ekranda adı əks olunan ərizə forması seçilir və yaxud “Hamısına bax” düyməsi 

vasitəsilə yeni açılan pəncərədə müvafiq ərizə forması seçilə bilər.  

https://new.e-taxes.gov.az/


 

Əgər istifadəçi tərəfindən daha əvvəl bu ərizə forması doldurularaq qaralamada 

saxlanmışdırsa, o zaman ekranda açılan pəncərədə əvvəl qaralaması yaradılmış ərizə formaları 

əks olunur və seçim imkanı verilir. İstifadəçi əvvəllər qaralaması yaradılmış ərizə forması üzrə 

davam etmək istədikdə ekrandakı qaralaması olan ərizə forması seçilir və bu zaman aktivləşən 

“Davam et” düyməsi sıxılır və yeni pəncərədə əvvəl doldurulmuş ərizə forması açılır və düzəliş 

imkanı mümkün olur. 

 



Yeni ərizə forması yaratmaq istədikdə isə “Yeni ərizə yarat” düyməsi sıxılır. 

 

Açılmış ərizə formasında əks olunan “Siyahıya qayıt” düyməsini sıxdıqda ekranda əks 

olunan pəncərədəki “İmtina” düyməsini sıxmaqla ərizə formasının doldurulmasına qaldığı yerdən 

davam etmək, “Xeyr, silinsin” düyməsini sıxmaqla yaradılmış ərizə formasını silmək, “Bəli, 

yadda saxlanılsın” düyməsini sıxmaqla yaradılmış ərizə formasının yadda saxlanılması mümkün 

olur. 

 

 



“Xeyr, silinsin” düyməsi vasitəsilə açılan “Xidmətin yekunlaşdırılması” pəncərəsindəki 

müvafiq məlumatlar doldurulduqdan sonra aktivləşən “Göndər” düyməsi sıxılır. 

 

“Vergi ödəyicisi haqqında məlumat” bölməsi 

Ərizə formasında vergi ödəyicisi barədə məlumatlar avtomatik olaraq əks etdirilir. 

 

Obyekt haqqında məlumat bölməsində “Obyektin adı” xanasında qeydiyyata alınacaq 

təsərrüfat subyektinin (obyektinin) adı qeyd edilir.  



 

Sonra “Obyektin tipi” xanası üzrə uçota alınan təsərrüfat subyektinin (obyektinin) təyinatına 

uyğun olaraq “Torpaq”, “Qeyri-yaşayış”, “Yaşayış” və “Mənzil” seçimlərindən, “Məkanın növü” 

xanası üzrə isə təsərrüfat subyektinin (obyektinin) yerləşdiyi məkanın növünə uyğun olaraq 

“Ticarət mərkəzi”, “İş mərkəzi”, “Bazar” və “Digər” seçimlərindən müvafiq olanı üzrə seçim edilir.  

 



 

Daha sonra “Mülkiyyət və icarə məlumatları” bölməsinə keçid edilməsi üçün “Növbəti” 

düyməsi sıxılır.  

Qeyd: Bölmələr üzrə məlumatlar tam doldurulmadıqda və ya xətalı məlumatlar daxil edildikdə, 

digər bölməyə keçid etmək istənildikdə ekranda “Qayıt və doldur” və “Daha sonra doldur” 

məzmunlu mesajlar əks olunur. “Qayıt və doldur” seçimi edildikdə mövcud səhifə saxlanılır, “Daha 

sonra doldur” seçimi edildikdə isə istifadəçi müvafiq digər bölməyə yönləndirilir. 

 

“Mülkiyyət və icarə məlumatları” bölməsi 

Növbəti mərhələdə “Mülkiyyət və icarə məlumatları” bölməsində “Mülkiyyət və ya istifadə 

hüququ” xanası üzrə müvafiq olan seçim edilir. 



 

 

1. İcarə vəziyyəti “Mülkiyyətində olan” seçildikdə: 

Təsərrüfat subyektinin (obyektinin) fəaliyyət göstərdiyi daşınmaz əmlakdan istifadə etmə 

hüququna uyğun olaraq Sənədin növü “Dövlət reyestrindən çıxarış” olduğu halda müvafiq seçim 

edilərək, “Sənədin nömrəsi”, “Sənədin tarixi”, “Sənədi verən orqan VÖEN/Adı” xanalarına 

məlumatlar daxil edilərək təsdiqedici sənədlər ərizəyə əlavə edilir. 

 



Sənədin növü “Dövlət reyestrindən çıxarış”dan fərqli olduğu halda “Digər” seçimi edilir. 

Bu zaman “Sənədin tipi” xanası üzrə müvafiq sənəd tipi seçilir. 

 

Daha sonra  “Sənədin seriyası”, “Sənədin nömrəsi”, “Sənədin tarixi”, “Sənədi verən orqan 

VÖEN/Adı” xanalarına məlumatlar daxil edilərək təsdiqedici sənədlər ərizəyə əlavə edilir. 

 

2. İcarə vəziyyəti “İcarəyə götürülmüş (VÖEN və ya obyekt kodu ilə)” və ya “Sub-icarə” 

seçildikdə:  



İcarəyə verən şəxs publik hüquqi şəxs və ya dövlət mülkiyyətçisi olduğu halda, müvafiq 

“İcarəyə verən şəxs publik hüquqi şəxs və ya dövlət mülkiyyətçisidir” çekboksu üzrə seçim edilərək 

“İcarəyə verən şəxsin VÖEN/Adı” üzrə məlumatlar daxil edilir.  

 

 

  

İcarəyə verən şəxs publik hüquqi şəxs və ya dövlət mülkiyyətçisi olmadıqda “İcarəyə alınan 

obyektin kodu” xanasına müvafiq obyekt kodu daxil edilərək “Yoxla” düyməsi sıxılır. Yoxlama 

prosedurunun müsbət nəticələnməsi zamanı həmin obyekt koduna uyğun olaraq obyektin kodu 

və adı avtomatik qaydada növbəti sətirdə əks etdirilir. 



 

 Son ra “İcarə müqaviləsinin tarixi”, “Müqavilənin başlama tarixi”, “Müqavilənin bitmə 

tarixi”, “İcarə məbləği (orta aylıq)”, “İcarə məbləğinin valyutası” xanaları üzrə müvafiq 

məlumatlar qeyd edi l i r.  

 

Daha sonra “Müqavilənin tipi” xanası üzrə “Asan İmza ilə imzalanmış” və ya “Notariat 

qaydada bağlanmış” seçimlərindən uyğun olanı seçilir. 

 

Növbəti mərhələdə “İcarə müqaviləsinin nömrəsi” və təsdiqedici sənədlər ərizəyə 

əlavə olunu r. 



 

3. İcarə vəziyyəti “İcarəyə götürülmüş (FİN ilə)” seçildikdə: 

İstifadəçi “Mənbədə olan obyektin müqaviləsi” bölməsində “Əlavə et” düyməsini seçərək, 

açılan pəncərədə “FİN” və “Şəxsiyyət vəsiqəsinin seriyası və nömrəsi”ni daxil edir və məlumatların 

identifikasiyası üçün “Axtar” düyməsi sıxılır. Yoxlama proseduru müsbət nəticə verdikdə, şəxsə 

dair zəruri məlumatları avtomatik olaraq ekranda əks etdirir.  

 



 

Daha sonra obyekt üzrə mülkiyyət payını göstərmək üçün “Pay (%-lə)” xanasına müvafiq 

faiz dəyəri daxil edilir və məlumatların yadda saxlanılması üçün “Davam et” düyməsi sıxılır. 

Əməliyyatdan imtina etmək istənildikdə isə “İmtina” düyməsi vasitəsilə pəncərədən çıxış edilir. 

 

Qeyd: Obyekt üzrə mülkiyyət paylarının cəmi 100 faizə bərabər olmalıdır. 

 



Sonra “İcarə müqaviləsinin tarixi”, “Müqavilənin başlama tarixi”, “Müqavilənin bitmə tarixi”, 

“İcarə məbləği (orta aylıq)”, “İcarə məbləğinin valyutası” xanaları üzrə müvafiq məlumatlar qeyd 

edilir.  

 

Daha sonra “Müqavilənin tipi” xanası üzrə “Asan İmza ilə imzalanmış” və ya “Notariat 

qaydada bağlanmış” seçimlərindən uyğun olanı seçilir. 

 

Növbəti mərhələdə “İcarə müqaviləsinin nömrəsi” və təsdiqedici sənədlər ərizəyə 

əlavə olunu r. 

 

 

4. İcarə vəziyyəti “Əvəzsiz istifadə müqaviləsi” seçildikdə: 



“Əlavə et” düyməsi vasitəsilə əvəzsiz istifadəyə verən şəxs haqqında məlumatlar ərizəyə əlavə 

olunur. 

 

 

 



Qeyd: Obyekt üzrə mülkiyyət paylarının cəmi 100 faizə bərabər olmalıdır. 

 

Sonra “İcarə müqaviləsinin tarixi”, “Müqavilənin başlama tarixi”, “Müqavilənin bitmə 

tarixi” xanaları üzrə müvaf iq məlumatlar qeyd edi l i r.  

  

Daha sonra “Müqavilənin tipi” xanası üzrə “Asan İmza ilə imzalanmış” və ya “Notariat 

qaydada bağlanmış” seçimlərindən uyğun olanı seçilir. 

 

Növbəti mərhələdə “İcarə müqaviləsinin nömrəsi” və təsdiqedici sənədlər ərizəyə 

əlavə olunu r. 



 

5. İcarə vəziyyəti “Birgə fəaliyyət müqaviləsi” seçildikdə: 

“Əlavə et” düyməsi vasitəsilə birgə fəaliyyət müqaviləsi haqqında məlumatlar əlavə edilir. 

 

 

Birgə fəaliyyət iştirakçısının VÖEN-i olduğu halda, “Bəli” seçilməklə VÖEN və obyekt kodu 

məlumatları daxil edilərək “Yoxla” düyməsi sıxılır və məlumatlar ekranda əks olunduqdan 

sonra “Davam et” düyməsi seçilir. 



 

 

Birgə fəaliyyət iştirakçısının VÖEN-i olmadığı halda, “Xeyr” seçilməklə FİN və şəxsiyyət 

vəsiqəsinin seriyası və nömrəsi məlumatları daxil edilərək “Axtar” düyməsi sıxılır və 

məlumatlar ekranda əks olunduqdan sonra “Davam et” düyməsi seçilir.  

 



 

Sonra “İcarə müqaviləsinin tarixi”, “Müqavilənin başlama tarixi”, “Müqavilənin bitmə tarixi” 

xanaları üzrə müvafiq məlumatlar qeyd edilir.  

 

Daha sonra “Müqavilənin tipi” xanası üzrə “Asan İmza ilə imzalanmış” və ya “Notariat 

qaydada bağlanmış” seçimlərindən uyğun olanı seçilir. 

 



Növbəti mərhələdə “İcarə müqaviləsinin nömrəsi” və təsdiqedici sənədlər ərizəyə əlavə 

olunur. 

 

6. İcarə vəziyyəti “Sərbəst aktla sahiblik” və ya “Sərbəst aktla icarəyə götürülmüş” 

seçildikdə: 

Qeyd olunan seçimlər edilən zaman ərizəyə təsdiqedici sənədlər əlavə edilərək növbəti 

bölməyə keçid edilir.  

 

 



“Ünvan və əlaqə vasitələri” bölməsi 

Bu bölmədə “Əlavə et” düyməsi sıxılaraq ünvan məlumatları daxil edilir. 

 

Ünvan məlumatları həm köhnə, həm də yeni qaydalarla əlavə edilə bilər. 

 

 



 

Qeyd: Təsərrüfat subyektinin (obyektinin) yerləşdiyi ünvan işğaldan azad edilmiş ərazilərə 

aid olduqda, işğaldan azad edilmiş ərazilər üzrə Azərbaycan Respublikası Prezidentinin xüsusi 

nümayəndəliyinin razılığı müraciətə əlavə olunmaldır. 

Ünvan məlumatları daxil edildikdən sonra “Davam et” düyməsi sıxılaraq məlumatlar ərizəyə 

əlavə edilir. 

  

Sonra əlaqə məlumatları üzrə ilk öncə mobil nömrə daxil edilərək “Yoxla” düyməsi sıxılır. 



  

Mobil telefona gələn “Təsdiq kodu” daxil edilərək “Təsdiqlə” düyməsi sıxılır. 

 

Qeyd: Mobil nömrə əlavə edildikdən sonra digər əlaqə vasitələri qeyd oluna bilər.  



 

 

“Fəaliyyət növləri” bölməsi 

“Fəaliyyət növü” xanasında təsərrüfat subyektinin fəaliyyət növünün (növlərinin) kodu və ya 

adı qeyd edilməklə ərizəyə əlavə edilir.  

 

 Fəaliyyət növləri üzrə ətraflı məlumatı “İqtisadi fəaliyyət növləri üzrə vergi 

münasibətlərinin vahid standartları ilə tanış olmaq üçün linkə keçid edin.” sətri üzrə seçim 

etməklə ala bilərsiniz.  

https://script.google.com/macros/s/AKfycbzQoHrOJKC8QMpDM0a9FIvA4tQqM6aUyhbRD2iUBZanng2zWfUiow0lBr0kL05j0gKp/exec?type=ifnvs
https://script.google.com/macros/s/AKfycbzQoHrOJKC8QMpDM0a9FIvA4tQqM6aUyhbRD2iUBZanng2zWfUiow0lBr0kL05j0gKp/exec?type=ifnvs
https://script.google.com/macros/s/AKfycbzQoHrOJKC8QMpDM0a9FIvA4tQqM6aUyhbRD2iUBZanng2zWfUiow0lBr0kL05j0gKp/exec?type=ifnvs


 

Fəaliyyət növü daxil edildikdən sonra həmin fəaliyyətə uyğun təsnifat avtomatik formalaşır. 

  

“Sahə məlumatları” bölməsi 

Bu bölmə üzrə təsərrüfat subyektinin (obyektinin) əsas və köməkçi sahəsi müvafiq 

xanalarda qeyd edilir və bunun əsasında cəmi sahə üzrə məlumatlar müvafiq xanada avtomatik 

əks olunur.  

Qeyd:  Köməkçi sahə olmadığı halda həmin xanaya 0 (sıfır) qeyd edi lməlidir. 



 

 

“İcmal” bölməsi 

Bütün zəruri məlumatlar daxil edildikdən sonra ərizənin göndərilməsi üçün “İcmal 

bölməsinə keçid edilir və ekranda əks olunmuş “Ərizəyə əlavə edilən məlumatın həqiqiliyini təsdiq 

edirəm. Mən yalan məlumatın və ya sənədlərin təqdim edilməsinə görə Azərbaycan 

Respublikasının qanunvericiliyi ilə nəzərdə tutulan məsuliyyət barədə xəbərdar edilmişəm. 

Obyekti qeydiyyata almağınızı xahiş edirəm.” çekboksu üzrə seçim edilir. 

 

  



Daha sonra ərizənin göndərilməsi üçün aktivləşən “İmzala və göndər” düyməsi, 

qaralamada saxlanılması və daha sonra göndərilməsi üçün “Qaralamada saxla və çıx” düyməsi 

sıxılır.  

 

İmzala və göndər düyməsi sıxıldıqdan sonra müvafiq ərizə forması imzalanaraq göndərilə 

və ya bu əməliyyatdan imtina edilə bilər. 

  



“İmzala və göndər” düyməsi sıxıldıqda açılan pəncərədə “İmtina” düyməsi sıxıldıqda yenidən 

əvvəlki pəncərəyə (ərizə formasını doldurulması pəncərəsinə) geri qayıdılır. 

 

“İmtina” düyməsini sıxdıqdan sonra ekranda əks olunana “Sil” düyməsini sıxmaqla ərizə 

forması silinə və ya əksinə bu əməliyyatdan imtina edilə bilər.  

 



 

Ərizə imzalanaraq göndərildikdən sonra yeni pəncərədə istifadəçi tərəfindən doldurulmuş 

məlumatlara uyğun ərizə forması və müvafiq ərizənin göndərilməsi barədə “Bildiriş” ekranda əks 

olunur. Həmin pəncərədə “Çap” düyməsi vasitəsi ilə ərizə çap edilə, “Endir” düyməsi vasitəsi ilə 

endirilə (yüklənilə) bilər. “Bağla” düyməsi isə pəncərəni bağlamaq üçün nəzərdə tutulmuşdur. 

 



 

İstifadəçi tərəfindən göndərilən “Vergi ödəyicisinin təsərrüfat subyektinin (obyektinin) 

qeydiyyatı ərizəsi” “Göndərilənlər” qovluğunda əks olunur və bu hissədə ərizənin statusu barədə 

məlumat qeyd olunur.  

 



Eyni zamanda bu hissədən də istifadəçi tərəfindən “Çap” düyməsi vasitəsi ilə ərizə çap 

edilə, “Endir” düyməsi vasitəsi ilə endirilə (yüklənilə) bilər. 

 


